

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով կապիտալ ծրագրերին հատկացված միջոցների միջև կատարել վերաբաշխում 54,098.2 հազար դրամ գումարի շրջանակներում (բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝ 44,448.2 հազար դրամ և «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով՝ 9,650.0 հազար դրամ)՝ գումարն ուղղելով ՀՀ-ում մի շարք հուշարձանների վերականգնման և պեղումների աշխատանքներին, մասնավորապես՝ 
	ԸՆԴԱՄԵՆԸ, որից՝
	54,098.2 հազար դրամ

	Պեղումների իրականացում
	9,650.0 հազար դրամ

	Մայրաքաղաք Դվին պատմամշակութային արգելոց-թանգարանի տարածք
	9,650.0

	Շինարարական աշխատանքներ 
	37,123.2 հազար դրամ

	Բջնի գյուղի Սբ. Աստվածածին եկեղեցու հյուսիսային ավանդատան արտաքին պատի վերականգնում
	8,285.7

	Դիլիջան համայնքի Հ.Շարամբեյանի անվան ժողովրդական արհեստների թանգարանի նորոգում, ամրակայում
	28,837.5

	Արձանների պատրաստում
	7,325.0 հազար դրամ

	Շուշանիկ Կուրղինյանի կիսանդրիի պատրաստում և տեղադրում
	7,325.0









Վերոնշյալ նպատակով Նախագծով վերաբաշխվում է 2023 թվականի պետական բյուջեի 1075 ծրագրի 11004 և 21001 միջոցառումներով նախատեսված գումարների մի մասը, որոնց հետագայում ամբողջական կամ մասնակի վերականգնման անհրաժեշտությունը առկա չէ: Մասնավորապես՝ նվազեցվում են գնումների արդյունքում առաջացած տնտեսումները, ինչպես նաև «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի հետ պայմանագիր կնքելու համար նախատեսված գումարից մի մասը, որի չափով պայմանագիրը պակաս է կնքվել՝ ստացված նախահաշվի համաձայն: Միաժամանակ, Նախագծով կատարվող նվազեցումների արդյունքում արդյունքային ցուցանիշների փոփոխության անհրաժեշտություն չի առաջանում: 

Ընթացիկ իրավիճակը և խնդիրները.
ՀՀ Տավուշի մարզի Դիլիջան համայնքի Հ. Շարամբեյանի անվան ժողովրդական արվեստների թանգարանի նորոգման, ամրակայման աշխատանքներ
Թանգարանի նորոգման, ամրակայման աշխատանքները մեկնարկել են 2022թ.-ին և նախատեսվում էր ավարտել 2024թ.-ին: Աշխատանքների ընդհանուր պայմանագրային արժեքը կազմում է 120,507.2 հազար դրամ, որից 29,773.8 հազար դրամն իրացվել է 2022թ.-ին: Ս.թ.-ին կնքված համաձայնագրերով նախատեսված է իրականացնել 60,096.9 հազար դրամի չափով աշխատանքներ: Սակայն, խուսափելով թանգարանը ևս մեկ տարի փակ պահելուց և ելնելով այն հանգամանքից, որ թանգարանի նորոգման աշխատանքներն արագ են ընթանում՝ Նախագծով առարակվում է պայմանագրերի մնացորդային գումարները, որոնք նախատեսվել են 2024թ.-ին, տեղափոխել 2023 թ.: Նշվածը կազմում է 30,636.5 հազար դրամ: Հաշվի առնելով 2023թ.-ի պետական բյուջեով նախատեսված գումարը՝ լրացուցիչ անհրաժեշտ է 28,837.5 հազար դրամ:


ՀՀ Կոտայքի մարզի Բջնի գյուղի Սբ. Աստվածածին եկեղեցու հյուսիսային ավանդատան արտաքին պատի վերականգնման աշխատանքներ
Աշխատանքները նախատեսվում էր իրականացնել 2022թ.-ին, սակայն եղանակային ցուրտ պայմաններից ելնելով աշխատանքները հետաձգվել են և նախատեսված գումարը նվազեցվել է ՀՀ կառավարության 2022 թվականի դեկտեմբերի 15-ի N 1987-Ն որոշմամբ: Նույն որոշմամբ թույլատրվել է ՀՀ ԿԳՄՍ նախարարությանը աշխատանքների իրականացման համար կնքված պայանագրերի գործողության ժամկետներն երկարաձգել մինչև 2023թ.-ի օգոստոսի 1-ը:
Հետևաբար, Նախագծով նախատեսվում է գումար հատկացնել՝ կնքված պայմանագրերի չափով՝ աշխատանքները ժամանակին կատարելու նպատակով:

Շուշանիկ Կուրղինյանի կիսանդրիի պատրաստման և տեղադրման աշխատանքներ
Շուշանիկ Կուրղինյանի կիսանդրիի հեղիանկը հայ քանդակագործ, ՀԽՍՀ ժողովրդական նկարիչ Սարգիս Բաղդասարյանն է: Կիսանդրին տեղադրված է եղել Կոմիտասի անվան պանթեոնում, սակայն 2021թ. այն գողացվել է:
Ս.թ. սեպտեմբերի 5-ին նշվելու է հեղինակ Սարգիս Բաղդասարյանի 100-ամյակը, ինչի կապակցությամբ հեղինակի ժառանգ՝ քանդակագործ Ա/Ձ Աշոտ Բաղդասարյանը դիմել է ՀՀ ԿԳՄՍ նախարարություն՝ աջակցություն խնդրելով կիսանդրիի վերականգնման համար: Վերջինս նաև ձեռք է բերել և ներկայացրել է ՀՀ ԿԳՄՍ նախարարություն Շուշանիկ Կուրղինյանի արձանի պատրաստման և տեղադրման համար կազմված և փորձաքննված նախահաշվային փաստաթղթերը, որոնց համաձայն՝ աշխատանքների նախահաշվային արժեքը կազմում է 7,325.0 հազար դրամ: Միաժամանակ, հիմք ընդունելով Գնումների մասին ՀՀ օրենքի 23-րդ հոդվածի 1-ին մասին 1-ին կետը և Հեղինակային իրավունքի ժառանգության իրավունքի վկայագիրը՝ Նախագծով նախատեսվում է աշխատանքները ձեռք բերել «Մեկ անձից» գնման ընթացակարգով՝ Սարգիս Բաղդասարյանի ժառանգ՝ քանդակագործ Ա/Ձ Աշոտ Բաղդասարյանից: Հիմնավորող փաստաթղթերըը կցվում են:

Մայրաքաղաք Դվին պատմամշակութային արգելոց-թանգարանի տարածքի պեղումներ
ՀՀ էկոնոմիկայի նախարարության պատվիրատվությամբ Համաշխարհային բանկի ֆինանսավորմամբ նախատեսվում է կառուցել Դվին մայրաքաղաքի թանգարանի շենքը: Շենքի կառուցման տարածքում 2022թ.-ին իրականացվել են ստուգողական պեղումներ՝ հնագիտական շերտերի առկայությունը ստուգելու նպատակով։ Ներկայումս, շերտերի փաստագրումից հետո անհրաժեշտ է պեղել ողջ տարածքը և բացված շերտերը ներառել նախատեսվող թանգարանի շենքի նախագծում։ Հարցի հրատապությունը բխում է Համաշխարհային բանկի ծրագրի ժամկետների սղությունից:
Միաժամանակ, քանի որ 2022թ.-ի ստուգողական պեղումներն իրականացվել են և ներկայիս ընթացիկ պեղումներն իրականացվում են ՀՀ ԳԱԱ Հնագիտության և ազգագրության ինստիտուտի արշավախմբի կողմից, Նախագծով առաջարկվում է  Մայրաքաղաք Դվին պատմամշակութային արգելոց-թանգարանի տարածքում 2022թ. իրականացված հետախուզական պեղումների արդյունքում փաստագրված հնագիտական շերտի հետագա պեղումների ֆինանսավորման համար անհրաժեշտ գումարը հատկացնել ՀՀ ԳԱԱ հնագիտության և ազգագրության ինստիտուտ ՊՈԱԿ-ին՝ դրամաշնորհային պայմանագրի միջոցով: Ըստ կազմված նախահաշվի՝ պեղումների աշխատանքների արժեքը կազմում է 9,650.0 հազար դրամ:


Կարգավորման նպատակը և բնույթը. 
         Որոշման նախագծի ընդունմամբ կիրականացվեն թվով 1 տարածքի պեղումների աշխատանքներ, թվով 2 հուշարձանի վերականգնման և 1 արձանի պատրաստման և տեղադրման աշխատանքներ։

          Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն մշակութային դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026 թթ. ծրագրի «4.9 Մշակույթ» բաժնի մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում» և 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»:
Նշվածն ամրագրված է նաև ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 10-րդ կետի 10.8 ենթակետում, որի ակնկալվող արդյունքն է 50 պատմամշակութային հուշարձանի վերականգնումը:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



